FAQ

Tiada garis panduan am tentang jenis/bentuk maklumat
yang diwajibkan. Namun dicadangkan label produk harus
mengandungi:

e Berat dan kuantiti (sekiranya terdapat lebih dari satu
(1) unit produk di dalam sesebuah kotak/pek)

e Maklumat keselamatan atau sebarang potensi bahaya
tentang bahan yang digunakan atau risiko keracunan
sekiranya diambil secara berlebihan dan jika boleh
menyebabkan alergi.

¢ Jika mengandungi bahan sensitif yang berkaitan
dengan agama

e Bagi produk makanan sila rujuk Soalan 8
Maklumat dilabel haruslah tepat, tidak mengelirukan
dan jelas

Adalah menyalahi undang-undang sekiranya maklumat tidak
tepat atau tidak benar diletakkan pada label produk - ini
termasuklah harga, kuantiti, berat bersih, kandungan bahan
serta pengesahan atau logo persijilan dari pelbagai agensi
yang berkaitan.

Pelanggan bergantung kepada label produk untuk membuat
pilihan jadi adalah tanggungjawab anda untuk menyampaikan
maklumat setepat mungkin kepada mereka.

Jika anda menjual produk dengan bungkusan pelbagai saiz,
anda boleh memilih untuk menjual mengikut kadar kuantiti
minimum atau secara purata berat produk. Jika menjual
mengikut kadar minimum, setiap bungkusan mestilah
mengandungi sekurang-kurangnya jumlah yang dinyatakan.
Jika menjual secara purata berat produk, setiap bungkusan
mesti mengandungi jumlah purata berat produk yang tertera.

Sekiranya anda mengeluarkan atau membekalkan produk
merbahaya (perubatan, bahan kimia, agen peluntur, produk
racun dan sebagainya), maklumat keselamatan secukupnya
harus disediakan. Contoh seperti bahan kimia utama produk,
panduan atau sukatan penggunaan yang selamat atau
disyorkan, cara menyimpan, tarikh luput, potensi keracunan
dan cara mengatasi sekiranya berlaku keracunan.

Bagi produk elektronik pula, label produk harus mengandungi

anduan guna tenaga (Volt/Watt), pengesahan keselamatan
daripada SIRIM, kuasa bateri yang disyorkan dan yang
berkaitan.

Untuk permainan kanak-kanak, bahan penghasilan alat
permainan harus dilabelkan dengan jelas, tidak mengandungi
bahan pewarna merbahaya, sebarang potensi keracunan
sekiranya tertelan dan sebagainya.

Bagi sesetengah produk contohnya produk makanan yang
telah memenuhi piawaian persijilan seperti HALAL, logo
persijilan tersebut harus diletakkan pada label produk. la
memudahkan pembeli membuat pilihan tanpa ragu-ragu
terhadap kesahihan dan status produk berikut.

Walaubagaimana pun, anda tidak seharusnya meletakkan logo
piawaian yang masih belum diluluskan atau sedang di dalam
proses permohonan sehingga anda mendapat kelulusan sah
daripada agensi atau badan pengeluar pengiktirafan tersebut.

Penjual harus meletakkan tanda harga dengan jelas. Sekiranya
ia tidak dicetak bersama dengan pembungkusan produk, ia
harus dilekatkan atau ditandakan secara berasingan sama ada
di produk, rak jualan atau di mana-mana produk tersebut
dijual.

12 SOALAN LAZIM
PEMBUNGKUSAN PRODUK

Terdapat beberapa peraturan khusus yang perlu diambil kira
bagi produk atau barangan berpotensi bahaya seperti produk
berasaskan bahan kimia, ubat-ubatan dan produk berasaskan
makanan. Peraturan khas bertujuan memastikan produk
dibungkus rapi dan maklumat penting dapat dinyatakan secara
jelas kepada bakal pembeli.

la juga bertujuan untuk memastikan bahan yang digunakan
untuk membungkus produk selamat untuk menyimpan produk
dan tidak memudaratkan pengguna yang membeli, contoh
sesetengah bahan kimia akan bertindakbalas dengan plastik,
ubat-ubatan sensitif dengan cahaya jadi memerlukan botol
berkaca gelap, sesetengah pek plastik tidak sesuai untuk
produk sejuk beku dan sebagainya.

Secara am, label produk makanan harus mengandungi:
e Nama produk dan bahan-bahannya

e Tarikh dihasilkan atau dikilangkan dan tarikh luput

e Cara menyimpan

e Nama beserta maklumat pengilang atau pembekal

e Fakta nutrisi pemakanan

Produk berasaskan makanan adalah digalakan dilengkapi
dengan fakta nutrisi. Ini memudahkan pembeli membuat
perbandingan dan pilihan terutamanya kepada golongan
pembeli yang perlu mengikut keperluan diet tertentu atau
mempunyai masalah kesihatan. Pengeluar dinasihatkan untuk
mendapatkan analisa nutrisi produk daripada pihak berwajib
yang berkaitan.

e Cara-cara penyediaan (sekiranya perlu)

Bagi produk makanan sejuk beku, anda juga digalakkan untuk
menyatakan cara-cara penyediaan seperti tempoh nyahbeku
produk, cara memasak dan jika produk makanan tersebut tidak
boleh disejuk beku semula agar produk tidak rosak.

Secara amnya, pembungkusan harus direka bersesuaian
dengan jumlah dan berat produk tersebut, keperluan
kebersihan, keselamatan dan kesesuaian dengan pembeli.
Selain daripada itu, anda bebas untuk mereka bentuk
pembungkusan produk anda. Namun elakkan daripada bentuk
pembungkusan yang berpotensi mendatangkan masalah
kepada pembeli seperti terlalu besar dan berat.

5 Panduan asas bentuk pembungkusan yang baik:
¢ Bungkusan produk tidak mudah pecah/rosak/tumpah
e Produk mudah dikeluarkan dari bungkusan
e Mudah dibuka
e Dihasilkan dari bahan boleh dikitar semula
e Tidak meniru pembungkusan produk keluaran
pihak lain

Tidak, tetapi adalah disarankan bagi anda untuk turut
mengambil kira aspek ini bagi membantu meminimakan
impak terhadap alam sekitar.

Untuk maklumat lanjut serta cara-cara mendaftar dan
mendapatkan perlindungan harta intelek sila hubungi MylPO
di www.myipo.gov.my

